
պարոն ԳԱԼՈՒՍՏ ՍԱՀԱԿՅԱՆԻՆ

Հարգելի պարոն Սահակյան

Ձեզ ենք ներկայացնում Հայաստանի Հանրապետության կառավարության եզրակացու-

թյունը Հայաստանի Հանրապետության Ազգային ժողովի պատգամավոր Էդմոն Մարուքյանի՝

օրենսդրական նախաձեռնության կարգով ներկայացրած «Զինծառայողների և նրանց

ընտանիքների անդամների սոցիալական ապահովության մասին» Հայաստանի

Հանրապետության օրենքում լրացում կատարելու մասին» Հայաստանի Հանրապետության

օրենքի նախագծի (Պ-763-20.04.2015-ՍՀ-010/0) վերաբերյալ:

Նախագծի ընդունումն ընդհանուր առմամբ դրական ազդեցություն կունենա զին-

ծառայողների որակյալ բժշկական անվճար օգնության ապահովման գործընթացի վրա:

Միաժամանակ, խնդրի առաջնային թիրախայնությունն ապահովելու և մարտական պայ-

մաններում զինվորական ծառայություն իրականացնող զինծառայողների հետ կապված

խնդիրներին առաջնային լուծում տալու համար նպատակահարմար է օտարերկրյա պետու-



թյունում բուժում ստանալու հնարավորություն ընձեռել մարտական հերթապահություն

իրականացնելիս վիրավորված կամ վնասվածք ստացած զինծառայողներին:

Այդ կապակցությամբ առաջարկում ենք նախագծի 1-ին հոդվածը շարադրել հետևյալ

խմբագրությամբ.

«ՀՈԴՎԱԾ 1. «Զինծառայողների և նրանց ընտանիքների անդամների սոցիալական

ապահովության մասին» Հայաստանի Հանրապետության 1998 թվականի հոկտեմբերի 27-ի

ՀՕ-258 օրենքի 33-րդ հոդվածի առաջին մասը լրացնել հետևյալ բովանդակությամբ նոր

նախադասություններով.

«Զինծառայողի ստացած վնասվածքի կամ խեղման կամ ծագած հիվանդության`

Հայաստանի Հանրապետության տարածքում գործող բժշկական օգնություն և սպասարկում

իրականացնող կազմակերպություններում բուժման (հետազոտության) անհնարինության

դեպքում զինծառայողի բուժումն իրականացվում է օտարերկրյա պետությունում: Հայաստանի

Հանրապետությունից դուրս զինծառայողի բուժման, կեցության և ճանապարհածախսի

գումարը հատկացվում է Հայաստանի Հանրապետության պետական բյուջեի միջոցների

հաշվին` Հայաստանի Հանրապետության կառավարության սահմանած կարգով և

պայմաններով: Օտարերկյա պետությունում բուժման, ճանապարհածախսի և կեցության

գումարը պետական միջոցների հաշվին հոգալու իրավունքից օգտվում են մարտական

հերթապահություն իրականացնելիս կամ առաջնագծում ծառայողական

պարտականություններ կատարելիս վնասվածք կամ խեղում կամ դրանց հետևանքով

հիվանդություն ստացած զինծառայողները, բացառությամբ, եթե ստացած վնասվածքը կամ

խեղումը կամ դրանց հետևանքով ծագած հիվանդությունը նրանց կողմից կատարված

կանխամտածված օրինազանցության հետևանք է: Այն դեպքերում, երբ զինծառայողի բուժումն

օտարերկրյա պետությունում կազմակերպելու համար անհրաժեշտ է ուղեկցող անձի



առկայություն, ապա հատուցվում է նաև ուղեկցող անձի ճանապարհածախսը և կեցությունն

օտարերկրյա պետությունում:»:

Նախագծի 2-րդ հոդվածի երկրորդ պարբերությունը «կարգը» բառից հետո լրացնել «և

պայմանները» բառերով:

Ելնելով նշվածից` Հայաստանի Հանրապետության կառավարությունը ներկայացված

օրենքի նախագիծն ընդունելի կհամարի իր կողմից ներկայացված առաջարկությունների

ընդունման դեպքում:

Միաժամանակ հայտնում ենք, որ, ներկայացված օրենքի նախագիծը Հայաստանի

Հանրապետության Ազգային ժողովում քննարկելիս, հարակից զեկուցմամբ հանդես կգա Հա-

յաստանի Հանրապետության պաշտպանության նախարարի տեղակալ Արա Նազարյանը:

Կից ներկայացվում են օրենքի նախագծի կարգավորման ազդեցության գնահատման

եզրակացությունները:

Հարգանքով`
ՀՈՎԻԿ ԱԲՐԱՀԱՄՅԱՆ



ԱՌՈՂՋԱՊԱՀՈԻԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈԻԹՅԱՆ
ԳՆԱՀԱՏՄԱՆ ԵԶՐԱԿԱՑՈՒԹՅՈԻՆ

«Զինծառայողների և նրանց ընտանիքների անդամների սոցիալական ապահովության մասին»
ՀՀ օրենքում լրանցում կատարելու մասին» Հայաստանի Հանրապետության օրենքի նախագծի

ընդունման դեպքում

«Զինծառայողների և նրանց ընտանիքների անդամների սոցիալական ապահովության մասին»
Հայաստանի Հանրապետության օրենքում լրանցում կատարելու մասին» Հայաստանի
Հանրապետության օրենքի նախագծի ընդունումն որոշակի դրական ազդեցություն կունենա
առողջապահության բնագավառի վրա՝ բնակչությանը մատուցվող բժշկական օգնության և
սպասարկման մատչելիության բարձրացման մասով:

ԵԶՐԱԿԱՑՈԻԹՅՈԻՆ

«Զինծառայողների և նրանց ընտանիքների անդամների սոցիալական ապահովության մասին»
Հայաստանի Հանրապետության օրենքում լրացում կատարելու մասին» ՀՀ օրենքի նախագծի՝

սոցիալական պաշտպանության ոլորտում կարգավորման ազդեցության գնահատման

«Զինծառայողների և նրանց ընտանիքների անդամների սոցիալական ապահովության մասին»
Հայաստանի Հանրապետության օրենքում լրացում կատարելու մասին» ՀՀ օրենքի նախագծի
(այսուհետ՝ նախագիծ) սոցիալական պաշտպանության ոլորտում կարգավորման ազդեցության
գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ
կառավարության 2010 թվականի հունվարի 14-ի թիվ 18-Ն որոշման համաձայն:

Նախագծի սոցիալական ազդեցության գնահատումը կատարվել է սոցիալական
պաշտպանության ոլորտի բնութագրիչների և դրանց ինդիկատորների հիման վրա: Նախագիծը՝

ա) ռազմավարական կարգավորման ազդեցության տեսանկյունից ունի չեզոք ազդեցություն,
բ) շահառուների վրա կարգավորման ազդեցության տեսանկյունից՝ դրական ազդեցություն:



ԱԶԴԵՑՈԻԹՅԱՆ ԳՆԱՀԱՏ ՄԱՆ ՄԱՍԻՆ ԵԶՐԱԿԱՑՈԻԹՅՈԻՆ

«Զինծառայողների  և նրանց ընտանիքների անդամների սոցիալական
ապահովության  մասին» Հայաստանի Հանրապետության  օրենքում
լրացում կատարելու  մասին» Հայաստանի Հանրապետության օրենքի

նախագծի բնապահպանության բնագավառում կարգավորման

1. «Զինծառայողների և նրանց ընտանիքների անդամների սոցիալական ապահովության
մասին» Հայաստանի Հանրապետության օրենքում լրացում կատարելու մասին» Հայաստանի
Հանրապետության օրենքի նախագծի (այսուհետ՝ օրենք) ընդունման արդյունքում շրջակա միջավայրի
օբյեկտների՝ մթնոլորտի, հողի, ջրային ռեսուրսի, ընդերքի, բուսական և կենդանական աշխարհի,
հատուկ պահպանվող տարածքների վրա բացասական հետևանքներ չեն առաջանա:

2. Օրենքի նախագծի չընդունման դեպքում շրջակա միջավայրի օբյեկտների վրա բացասական
հետևանքներ չեն առաջանա:

3. Օրենքի նախագիծը բնապահպանության ոլորտին չի առնչվում, այդ ոլորտը
կանոնակարգող իրավական ակտերով ամրագրված սկզբունքներին և պահանջներին չի հակասում:

Օրենքի կիրարկման արդյունքում բնապահպանության բնագավառում կանխատեսվող
հետևանքների գնահատման և վարվող քաղաքականության համեմատական վիճակագրական
վերլուծություններ կատարելու անհրաժեշտությունը բացակայում է:

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ
ԳՆԱՀԱՏՄԱՆ ԵԶՐԱԿԱՑՈՏԹՅՈՒՆ

«Զինծառայողների և նրանց ընտանիքների անդամների սոցիալական ապահովության մասին»
Հայաստանի Հանրապետության օրենքում լրացում կատարելու մասին» Հայաստանի

Հանրապետության օրենքի նախագծի վերաբերյալ

«Զինծառայողների և նրանց ընտանիքների անդամների սոցիալական ապահովության մասին»
Հայաստանի Հանրապետության օրենքում լրացում կատարելու մասին» Հայաստանի Հանրապետության
օրենքի նախագիծն իր մեջ Հայաստանի Հանրապետության կառավարության 2009 թվականի
հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում
կարգավորման ազդեցության գնահատման իրականացման կարգը հաստատելու մասին» թիվ 1205-Ն
որոշմամր հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

ԵԶՐԱԿԱՑՈՒԹՅՈՒՆ

«Զինծառայողների և նրանց ընտանիքների անդամների սոցիալական ապահովության
մասին» Հայաստանի Հանրապետության օրենքում լրացում կատարելու մասին» ՀՀ օրենքի

նախագծի՝ բյուջետային բնագավառում կարգավորման ազդեցության
գնահատման վերաբերյալ

Նախւսգծով առաջարկվում է նշված օրենքը լրացնել նոր դրույթով, համաձայն որի զինվորական
ծառայության ընթացքում զինծառայողի ստացած վնասվածքը, որի բուժումը Հայաստանի
Հանրապետության տարածքում չի իրականացվում, պետք է իրականացվի արտերկրում և նրա բուժման,
կացության և ճանապարհածախսի գումարը պետք է հատկացվի ՀՀ պետական բյուջեի միջոցների հաշվին՝
ՀՀ կառավարության սահմանած կարգով:

Կատարված վերլուծությամբ պարզվել է, որ նախագծի ընդունման դեպքում՝
1. կառաջանա ՀՀ պետական բյուջեից լրացուցիչ հատկացումներ կատարելու անհրաժեշտություն՝
զինվորական ծառայության ընթացքում վնասվածք ստացած զինծառայողի արտերկրում բուժման,
կացության և ճանապարհածախսի (բացառությամբ դեպի ԱՊՀ անդամ երկրներ) փոխհատուցման մասով,
2. նշված փոխհատուցման գումարները կհարկվեն եկամտային հարկով, քանի որ «Եկամտային
հարկի մասին» ՀՀ օրենքի 6-րդ հոդվածի 1-ին մասի 7-րդ կետի համաձայն, «Զինծառայողների և նրանց
ընտանիքների անդամների սոցիալական ապահովության մասին» ՀՀ օրենքով կարգավորվող
հարաբերությունների շրջանակում նվազեցվող եկամուտներ են համարվում միայն նշված օրենքի 33-36-րդ
հոդվածներով սահմանված՝ զինծառայողներին և նրանց հավասարեցված անձանց մատուցված
ծառայությունները կամ բնամթերային (ոչ դրամական) ձևով ստացված եկամուտները:

Հարկ է նշել նաև, որ ՀՀ պետական բյուջեի ծախսերի և եկամուտների նշված ավելացումները
գնահատել հնարավոր չէ՝ արտերկրում բուժման կարիք ունեցող զինվորական ծառայության ընթացքում
վնասվածք ստացած զինծառայողների թվի, նրանց բուժման, կացության և ճանապարհածախսի չափերի
վերաբերյալ վիճակագրական տվյալների բացակայության պատճառով: Սակայն, բոլոր դեպքերում, այդ
ծախսերը կգերազանցեն եկամուտներին:

Ելնելով ւյերոգրյալից գտնում ենք, որ նախագծի ընդունումը կհանգեցնի ՀՀ պետական բյուջեի
ծախսերի ավելացման, իսկ համայնքների բյուջեների ծախսերի և եկամուտների վրա կունենա չեզոք ազդեց
ություն:

ԵԶՐԱԿԱՑՈՒԹՅՈԻՆ

«Զինծառայողների և նրանց ընտանիքների անդամների սոցիալական
ապահովության մասին» Հայաստանի Հանրապետության օրենքում լրացում
կատարելու մասին» ՀՀ օրենքի նախագծի տնտեսական, այդ թվում՝ փոքր և
միջին ձեռնարկատիրության բնագավառում կարգավորման ազդեցության

գնահատման

«Զինծառայողների և նրանց ընտանիքների անդամների սոցիալական ապահովության
մասին» Հայաստանի Հանրապետության օրենքում լրացում կատարելու մասին» ՀՀ օրենքի
նախագծի (այսուհետ՝ Նախագիծ) գործարար և ներդրումային միջավայրի վրա կարգավորման
ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագիծը վերաբերում է
զինվորական ծառայության ընթացքում զինծառայողի ստացած վնասվածքի բուժումը արտերկրում
իրականացնելու վերաբերյալ դրույթների սահմանմանը և Նախագծի ընդունման դեպքում, դրա
կիրարկման արդյունքում գործարար և ներդրումային միջավայրի վրա ազդեցություն չի
նախատեսվում:

ԵԶՐԱԿԱՑՈՒԹՅՈՒՆ

«Զինծառայողների և նրանց ընտանիքների անդամների սոցիալական
ապահովության մասին» Հայաստանի Հանրապետության օրենքում լրացում

կատարելու մասին» Հայաստանի Հանրապետության օրենքի նախագծի
մրցակցության բնագավսաում կարգա-վորման ազդեցության գնահատման

«Զինծառայողների և նրանց ընտանիքների անդամների սոցիալական ապահովության
մասին» Հայաստանի Հանրապետության օրենքում լրացում կատարելու մասին» Հայաստանի
Հանրապետության օրենքի նախագծով (այսուհետ՝ Նախագիծ) զինվորական ծառայության
ընթացքում զինծառայողի ստացած վնասվածքն արտերկրում բուժման, ճանապարհածախսի,
կացության գումարը նախատեսվում է հոգալ պետական միջոցների հաշվին:

Նախագծով կարգավորվող շրջանակները չեն առնչվում որևէ առանձին ապրւսնքախմբի
շուկայի հետ, ուստի և Նախագծի ընդունմամբ որևէ առանձին ապրանքային շուկայում
մրցակցային դաշտի վրա ազդեցություն լինել չի կարող:

Հիմք ընդունելով նախնական փուլի ւսրդյունքները՝ կարգավորման ւսզդեցության
գնահատման աշխատանքները դադարեցվել են՝ արձանագրելով Նախագծի ընդունմամբ
մրցակցության միջավայրի վրա ազդեցություն չհայտնաբերվելու եզրակացություն:

ՆԱԽԱԳԻԾ
Պ-763-20.04.2015-ՍՀ-010/0

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ

«ԶԻՆԾԱՌԱՅՈՂՆԵՐԻ ԵՎ ՆՐԱՆՑ ԸՆՏԱՆԻՔՆԵՐԻ ԱՆԴԱՄՆԵՐԻ ՍՈՑԻԱԼԱԿԱՆ
ԱՊԱՀՈՎՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ

ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության 1998 թվականի հոկտեմբերի 27-ի ՀՕ-258
«Զինծառայողների եւ նրանց ընտանիքների անդամների սոցիալական ապահովության մասին»
օրենքի 33-րդ հոդվածի 1-ին պարբերությունը լրացնել հետեւյալ բովանդակությամբ նոր
նախադասություններով.

«Զինվորական ծառայության ընթացքում զինծառայողի ստացած վնասվածքը, որի բուժումը
Հայաստանի Հանրապետության տարածքում չի իրականացվում, պետք է իրականացվի
արտերկրում: Բուժման, կացության եւ ճանապարհածախսի գումարը հատկացվում է Հայաստանի
Հանրապետության պետական բյուջեի միջոցների հաշվին՝ Հայաստանի Հանրապետության
կառավարության սահմանած կարգի համաձայն: Զինվորական ծառայության ընթացքում
զինծառայողի ստացած վնասվածքն արտերկրում բուժման, ճանապարհածախսի եւ կացության
գումարը պետական միջոցների հաշվին հոգալու իրավունքից օգտվում են բացառապես
զինվորական ծառայության ընթացքում վնասվածք ստացած զինծառայողները: Դիտավորությամբ
ինքն իրեն վնասվածք պատճառած զինծառայողը զինվորական ծառայության ընթացքում
զինծառայողի ստացած վնասվածքն արտերկրում բուժման, ճանապարհածախսի եւ կացության
գումարը պետական միջոցների հաշվին հոգալու իրավունքից չի կարող օգտվել:»:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող
տասներորդ օրը:

Սույն օրենքի ուժի մեջ մտնելուց հետո 2 ամսվա ընթացքում Հայաստանի Հանրապետության
կառավարությունը սահմանում է զինվորական ծառայության ընթացքում զինծառայողի ստացած
վնասվածքն արտերկրում բուժման, ինչպես նաեւ ճանապարհածախսի եւ կացության գումար
հատկացնելու կարգը:

Հիմնավորում

«Զինծառայողների եւ նրանց ընտանիքների անդամների սոցիալական ապահովության
մասին Հայաստանի Հանրապետության օրենքում լրացում կատարելու մասին» Հայաստանի

Հանրապետության օրենքի նախագծի ընդունման

Գործող օրենսդրության համաձայն՝ զինվորական ծառայության ընթացքում զինծառայողի
ստացած վնասվածքի բուժումն իրականացվում է գերատեսչական բժշկական հիմնարկներում:
Ծառայության անցկացման վայրում նման բժշկական հիմնարկների բացակայության, ինչպես
նաեւ անհետաձգելի դեպքերում զինծառայողներին անհրաժեշտ բժշկական օգնություն ցույց է
տրվում Հանրապետության տարածքում գործող բժշկական հիմնարկներում` համապատասխան
մարմինների միջոցների հաշվին` բուժման ծախսերի հետագա փոխհատուցմամբ:

Այսինքն, բոլոր այն դեպքերում, երբ Հանրապետության տարածքում գործող բժշկական
հիմնարկներն անհրաժեշտ բժշկական ծառայությունները չեն մատուցում եւ հետեւաբար
զինծառայողին, ով վնասվածք է ստացել զինվորական ծառայության ընթացքում, անհրաժեշտ է
տեղափոխել արտերկիր՝ բուժման նպատակով, պետությունը որեւէ պոզիտիվ պարտականություն
չի կրում նրա բուժման, կացության ու ճանապարհածախսի հատուցման մասով: Բազմաթիվ
երիտասարդներ, ովքեր ծառայության են մեկնել լիովին առողջ, ստանալով վնասվածք, որը
հնարավոր չէ բուժել Հանրապետության տարածքում, այդպիսով ողջ կյանքի ընթացքում
դատապարտվում են գամված մնալու անկողնուն:

Փաստորեն անձը, ով իր առողջությունը զոհաբերել է հանուն սահմանադրական պարտքի
կատարման, լավագույն դեպքում ստանում է պետական պարգեւ, սակայն արտերկրում
անհրաժեշտ ու արդյունավետ բուժման ծախսերը պետք է հոգա անձամբ (ինչը մեր պետության
միջին եկամտով ապրող ընտանիքների համար հաճախ աստղաբաշխական թիվ է) կամ միջինում
21 տարեկանից դատապարտվի հաշմված ապրելուն: Ընդ որում, պետության կողմից նման
վերաբերմունք դրսեւորելը խիստ բացասական ազդեցություն է թողնում զորակոչի վրա:

Ակնհայտ է, որ թե՛ իրավական, թե՛ բարոյական տեսանկյուններից քաղաքացին, ով վնասվածք է
ստացել պետությունը պաշտպանելիս, արժանի է ստանալու համարժեք վերաբերմունք՝
հատկապես առողջության լիարժեք վերականգնման խնդիրը պետության կողմից հոգալու մասով:
Սույն նախագծի ընդունմամբ իրավական հիմք եւ դրա հիման վրա ընթացակարգ կսահմանվի
զինծառայողի կողմից զինվորական ծառայության ընթացքում ստացված վնասվածքների բուժումն
անհրաժեշտության դեպքում արտասահմանում իրականացնելու համար:


